
11.	СОЦИЈАЛНА И 
ЗДРАВСТВЕНА 
ЗАШТИТА ЗА СИТЕ ЛУЃЕ 
Битола мора да биде град по мерка на секој граѓанин, град којшто 
ќе осигурува квалитет на живот според начелата на праведност, 
еднаквост и почитување на човековите права, социјалните услуги 
мора да бидат правовремени, фокусирани и достапни за сите по-
деднакво.  Посебно внимание им се посветува на повозрасните 
лица, децата и младите, децата со потешкотии во развојот, лично-
стите со инвалидитет, корисниците на социјалната помош, невра-
ботените, еднородителските семејства, повеќечлените семејства, 
жртвите на семејно насилство и другите ранливи и загрозени ка-
тегории на граѓани. 

	h ОПШТИНА БИТОЛА ПРИ ДОНЕСУВАЊЕТО 
ПРОГРАМА ЗА СОЦИЈАЛНА ЗАШТИТА 
ќе внесе веќе применети практики и искуства од други европски 
градови, услуги за сите социјално - ранливи категории, а во цента-
рот се егзистенцијалните потреби на секој поединец.  

	h ФОРМИРАЊЕ ЦЕНТАР ЗА РАБОТА 
СО ДЕЦА СО ПОПРЕЧЕНОСТ
(за ран третман, рана интервенција и рехабилитација со совету-
валиште за деца со пречки во развојот, со мултидисциплинарни 
услуги од стручни лица наменети за деца од раѓање до шест го-
дишна возраст),  во соработка со МТПС, донатори, ЕУ фондови, 
локална буџетска и ресурсна поддршка 

Реализација: 2021-2025 г.

	h ФОРМИРАЊЕ КРИЗЕН ЦЕНТАР ЗА ДЕЦА И ЖЕНИ 
во соработка со МТПС, донатори, ЕУ фондови, граѓански здруже-
нија, локална буџетска и ресурсна поддршка 

Реализација: 2021-2025 г.

	h ВОСПОСТАВУВАЊЕ СОЦИЈАЛНО 
ПОКРОВИТЕЛСТВО (ПАТРОНАЖА), 
кое ќе им доставува услуги на возрасните лица во нивните домови, 

во соработка со МТПС, UNDP, донатори, ЕУ фондови, граѓански 
здруженија, локална буџетска и ресурсна поддршка 

Реализација: 2021-2025 г.

	h ДОНЕСУВАЊЕ ПРОГРАМАТА „АСИСТЕНТИ 
ЗА НЕЗАВИСЕН ЖИВОТ“
преку која се обезбедуваат асистенти за деца и возрасни во не-
еднаква положба, во соработка со МТПС, UNDP, донатори, ЕУ 
фондови, граѓански здруженија, локална буџетска и ресурсна 
поддршка 

Реализација: 2021-2025 г.

	h СУБВЕНЦИОНИРАЊЕ ВРАБОТУВАЊЕ ЖЕНИ ОД 
РИЗИЧНИ И СОЦИЈАЛНО РАНЛИВИ КАТЕГОРИИ, 
и тоа првенствено во социјални дејности, со комплетно осмис-
лување на припадничките на некоја од ранливите категории за 
воспоставување на нормален живот и нивна ресоцијализација и 
адаптирање во заедницата, во соработка со МТПС, UNDP, дона-
тори, ЕУ фондови, граѓански здруженија, локална буџетска и ре-
сурсна поддршка 

Реализација: 2021-2025 г.

	h ОПШТИНА БИТОЛА ЌЕ ДОНЕСЕ СТРАТЕГИЈА 
ЗА СОЦИЈАЛНА ЗАШТИТА 2022 - 2027 
во соработка со МТПС, UNDP, донатори, граѓански здруженија, 
локална буџетска и ресурсна поддршка 

Реализација: 2021-2022 г.

	h ЗГОЛЕМУВАЊЕ НА КАПАЦИТЕТИТЕ ЗА 
ЗГРИЖУВАЊЕ НА ВОЗРАСНИ ЛИЦА
преку изградба на старски домови, во во соработка со МТПС, 
UNDP, донатори, ЕУ фондови, граѓански здруженија, јавно при-
ватно партнерство, локална буџетска и ресурсна поддршка 

Реализација: 2021-2025 г.

	h ОБУКА ЗА НЕГОВАТЕЛИ НА ЛИЦА 
ВО ДОМАШНИ УСЛОВИ 
со посебно внимание за вклучување на  негователки од редот на 
самохраните невработени мајки, 

Реализација: 2022 г.  и континуирано.

	h СОС ТЕЛЕФОН ЗА  ЖРТВИ ОД НАСИЛСТВО 
Реализација: 2021 г. и континуирано.

	h ВОВЕДУВАЊЕ БЕСПЛАТНИ СКРИНИНГ 
- ПРОГРАМИ ЗА БОЛЕСТИ 
од социјално значење, во соработка со Министерство за здрав-
ство, Јавните здравствени установи, донатори, ЕУ фондови, 
граѓански здруженија, локална буџетска и ресурсна поддршка 

Реализација: 2021 г. и континуирано.

	h ЕКОНОМСКО - СОЦИЈАЛЕН СОВЕТ 
ВИСТИНСКИ ЛОКАЛЕН ПАРТНЕР 
(комплетно ставање во функција и поддршка за реализација на 
Програмата).

12.	КУЛТУРА И УМЕТНОСТ 
Битола е стар цивилизациски и културен центар. Битола е крстопат 
каде се спојувале ориентот и западот, се создавала уникатната 
мода преку спојувањето на ала турка и ала франга традициите, 
град каде погледите зајдуваат, град со илјадници приказни - мора 
да воскресне! Битола како повеќе вековен урбан центар, мора да 
биде лидер во културата во Македонија и регионот, мора со своја-
та богата цивилизациска и културно - историска традиција да ста-
не препознатлива по разновидноста, уникатноста и квалитетот на 
културната понуда.

„Не можете вие да барате од мене да не се чувствувам како дел 
на најдлабокиот и најстар свет, кога Хераклеја ми е дома, кога 
Охрид ми е дома, кога Виа Игнација, единствениот автопат што 

постоел во Европа меѓу 5 и 15 век минувал покрај куќата на 
баба ми во Битола...“ Горан Стефановски.

Во Битола традиционално се одржуваат бројни културни манифе-
стаци како што се: познатиот Интернационален фестивал на фил-
мската камера „Браќа Манаки“, кој се одржува веќе 37 години, 
културно-уметничка програма по повод одбележувањето на денот 
на заштитникот на градот „Свети Нектариј Битолски“, „Бит Фест“ 
-  години фестивал со богата културна понуда кој се одржува во 
летните месеци, со цел градот културно да живее и во летниот 
период, „Интерфест“ - фестивал на сериозна музика,

фестивалот „Музика од светот“, „Илинденски денови“ - фести-
вал на традиционални народни песни и игри, интернационалниот 
„Битола Шекспир фестивал“, интернационален фестивал на мо-
нодрама, „Камера 300“ - Фестивал на аматерски документарен 
филм, програма по повод „Денот на Европа“, фестивалот „Битола 
- отворен град“, „Семакедонска средба во Трново“, програма по 
повод дочек на Нова година и многу други…

Во следниот четиригодишен период, ќе ја продолжиме поддршка-
та и организацијата на сите споменати културни настани и мани-
фестации.И ПОДДРШКА НА ГОЛЕМ.

	h БИТОЛА -  ГРАД МУЗЕЈ – 
•	 „Балканските куќи на Битола“ (конзервација и реставрација на 

куќите од Балкански (Македонски) тип во координација со цен-
тралната власт поради вкрстување на надлежностите)

•	 „Битолските конзулати“ (конзервација и реставрација на старите 
конзулати со мали музејски поставки секој за својата земја во ко-
ординација со централната власт поради вкрстување на надлеж-
ностите).

•	 Битола - ГРАД МУЗЕЈ е проект кој ќе обезбеди преуслови Битола 
да стане дел од Светското културно-уметничко и историско на-
следство, со кое градот ќе стане дел од семејството на УНЕСКО. 
Битола го има тој потенција, пред се со археолошките локалитети 
„Хераклеја Линкестис“ и „Уметничката галерија Јени Џамија“, по-
тоа со џамиите кои се бисерите на архитектурата на Османлиската 
империја, „Балканските куќи“, „Старата Чаршија“, „Конзулатите“ 
како мали музеи на своето време и секако последно и најважно 
улицата „Широк Сокак“, враќање на нејзината вистинска  култур-
но-уметничка димензија.

	h РЕНОВИРАЊЕ И ОПРЕМУВАЊЕ НА 
ЛЕТНАТА СЦЕНА НА „ТУМБЕ КАФЕ“ 
во изминатиот период оваа сцена локалната власт сосема ја за-
постави, а за град како Битола е штета културните настани од по-
мал обем да не се случуваат на отворено во жешките летни дено-
ви.

	h ИЗРАБОТКА НА ЛОКАЛНА СТРАТЕГИЈА ЗА 
КУЛТУРА ЗА ПЕРИОДОТ 2021 - 2025 ГОДИНА 
неопходна е изработка на Локална стратегија за култура која ќе 
ги вмрежува активностите на институциите од културата, актив-
ностите на невладините организации и приватните институции од 
областа на културата, како и бројните традиционални манифеста-
ции кои во текот на годината се реализираат во нашиот град. 

	h КОМЛЕТНА РЕКОНСТРУКЦИЈА И УНАПРЕДУВАЊЕ 
СО НОВИ СОДРЖИНИ НА ЗООЛОШКАТА ГРАДИНА.

13.	СПОРТ 
Спортот е многу важен за здравјето и духот на секој човек. Спортот 
зближува, рекреира, бодри и инспирира. Во Битола, ќе создаде-
ме услови и за екипните и за индивидуалните, но и училишните и 
рекреативните спортови. Ќе успееме, умно ќе ги искористиме и 
споиме постојните ресурси со новосоздадените и новопронајде-
ни можности.

	h ПОДОБРУВАЊЕ НА СПОРТСКАТА 
ИНФРАСТРУКТУРА И ПОДОБРУВАЊЕ НА 
УСЛОВИТЕ ЗА СПОРТУВАЊЕ НА МЛАДИТЕ 
(реконструкција на постоечките спортски објекти и градење на 
нови спортски центри за различни спортови).

	h ПОДДРШКА НА ЛОКАЛНИТЕ СПОРТСКИ КЛУБОВИ 
И ПОДОБРУВАЊЕ НА УЧИЛИШНИОТ СПОРТ

	h РАЗВОЈ НА СПОРТОТ ВО СЕЛО 
(изградба на спортски терени во руралните населени места каде 
во моментот не постојат).

	h ИЗГРАДБА И РЕКОНСТРУКЦИЈА НА СПОРТСКИ 
САЛИ ВО РУРАЛНИТЕ ОСНОВНИ УЧИЛИШТА 
(во село Долно Оризари, село Бистрица).

	h СПОРТ ЗА СИТЕ ВО  ОПШТИНА  БИТОЛА: 
поддршка и финансиска партиципација во организирање на 
настани кои се од спортско-рекреативен карактер, во насока на 
зголемување на масовноста во спортско-рекреативни активно-
сти, поддршка за уредување на мотокрос патеките „Братиндол” 
и „Смолево” и покровителство при организација на национални 
и меѓународни мотокрос трки, изградба на современи патеки 
за трчање, велосипеди, ролери, СКЕЈТ-ПАРК, голема отворена 
ФИТНЕС ЗОНА. 

	h ЖЕНАТА ВО СПОРТОТ: 
поттикнување и поддршка за зголемување на масовноста на же-
ните во спортот, финансирање на женски спортски клубови, одр-
жување трибини, настани, тркалезни маси, со едукативен карак-
тер за поддршка на родовата еднаквост во спортот. 

	h МЛАДИНСКИ СПОРТСКИ ШКОЛИ: 
изработка на стратегија за професионалност и стручност во про-
цесите на раководење, управување и менаџирање со спортски-
те клубови, со посебен акцент на младинските спортски школи, 
рано откривање на спортски таленти, обезбедување на масовност 
во младинските спортски клубови, стратегија во процесите на 
вклучување на младите спортисти во комплетен натпреварувач-
ки систем, како основа за квалитетен клубски и репрезентативен 
спорт, посебна грижа за младите спортисти во сите спортови, 
преку помагање за реализација на нивните годишни спортски пла-
нови и програми, воведување награди за млади спортски таленти.

	h УНАПРЕДУВАЊЕ НА УЧИЛИШНИОТ СПОРТ: 
грижа за подобрување на условите во кои се изведуваат настав-
ните часови во основните и средните училишта, во однос на ре-
конструкција и осовременување на постојните објекти и обезбе-
дување на соодветна опрема, реквизити и сл., унапредување на 
комуникацијата на Општина Битола и соработка во релациите со 
МОН, БРО, ЕЛС и училиштата во ангажирање на стручни кадри 
од областа на спортот, создавање и основање Сојуз на училишен 
спорт на град Битола, одделно за основни, одделно за средни 
учулишта, за унапредување на системот на натпревари во рамките 
на основните и средните училишта. 

	h ВРВЕН СПОРТ И СПОРТ ЗА ЛИЦА СО ПОПРЕЧЕНОСТ: 
континуирано финансиско партиципирање во поддршката на про-
фесионалните спортски клубови, грижа за врвните спортисти во 
индивидуалните спортови, преку помагање за реализација на нив-
ните годишни спортски планови и програми, посебни бенифиции 
за спортските клубови кои остваруваат високи спортски резулта-
ти во меѓународни рамки, соработка со реномирани меѓународни 
спортски и образовни институции, приспособување на пристапот 
до постојните спортски објекти и нивна достапност за лицата со 
попреченост, финансиски план и поддршка за овозможување на 
соодветни услови на спортистите со попреченост. 

14.	РОДОВА ЕДНАКВОСТ
Прашањата за економската независност на жената, нејзиниот на-
предок во животот и кариерата и уривањето на стереотипите, се 
клучни моменти околу кои може да се концентрира борбата за ро-
дова еднаквост, што мора да се направи не во натпревар, туку во 
заедничко партнерство помеѓу жените и мажите. Непобитен факт 
е дека мажите и жените се различни едни од други и меѓу нив 
постојат природни, биолошки разлики кои не можат да се надми-
нат. Но, разликите кои ги наметнало општеството, стереотипите и 
општоприфатените родово - дискриминирачки модели, се тие што 
можат и треба да се намалат, изедначат, надминат.

	h СОЗДАВАЊЕ ПОВЕЌЕ И ПОДОБРИ РАБОТНИ 
МЕСТА ЗА ЖЕНИТЕ НА ЛОКАЛНО НИВО 
преку Стратегијата за родова еднаквост и изработка на прецизен 
локален Акциски план 

Реализација: 2021-2025  г.

	h ЕДНАКОВ ПРИСТАП ДО ОБРАЗОВАНИЕ И 
ПРОФЕСИОНАЛНА РЕАЛИЗАЦИЈА, 
надминување на вкоренетите стереотипи за жените и мажите и 
нивните улоги во општеството преку кампањи, обуки и работилни-
ци (дефинирано во Акцискиот план) 

Реализација: 2021-2025  г.

	h ЗАЈАКНУВАЊЕ НА ПРИХОДИТЕ НА ЖЕНИТЕ
што ќе значи безбедност во текот на целиот животен циклус, пре-
ку реку обезбедување на нивната економска самостојност, осо-
бено на ранливите социјални категории, во соработка со МТПС, 
граѓански здруженија, ЕУ фондови, локално буџетирање и под-
дршка со реурси 

Реализација: 2021-2025  г.

	h ИНВЕСТИРАЊЕ ВО РОДОВО ОДГОВОРНИ 
- СОЦИЈАЛНИ УСЛУГИ
во соработка со МТПС, граѓански здруженија, ЕУ фондови, локал-
но буџетирање и поддршка со реурси 

Реализација: 2021-2025  г.

	h ЗГОЛЕМУВАЊЕ НА РЕСУРСИТЕ ЗА 
ПОСТИГНУВАЊЕ СУШТИНСКА, А НЕ 
САМО ДЕКЛАРАТИВНА ЕДНАКВОСТ, 
преку висината на алоцираните средства

Реализација: 2022-2025 г.

	h ПОДДРШКА НА ЖЕНСКИТЕ 
ОРГАНИЗАЦИИ НА СИТЕ НИВОА 
Реализација: 2021-2025  г.

	h СОЗДАВАЊЕ ПОВОЛНО ОПКРУЖУВАЊЕ 
ЗА РЕАЛИЗАЦИЈА НА ЖЕНСКИТЕ 
ПРАВА ВО ОПШТИНА БИТОЛА 
преку промотивни кампањи, проекти во соработка со МТПС, 
граѓански здуженија, ЕУ фондови, UN WOMEN, UNDP, локално 
буџетирање и поддршка со реурси 

Реализација: 2021-2025  г.

	h КОНТИНУИРАНА ЕВАЛВАЦИЈА, 
ПРЕКУ ГЕНЕРИРАЊЕ ДОКАЗИ,
кои ќе бидат оценка за напредокот на женските економски и со-
цијални права, преку родово одговорна статистика, изработка на 
формулари и прашалници со локално буџетирање и поддршка со 
реурси 

Реализација: 2021-2025 г.  

	h КРЕИРАЊЕ РОДОВО СЕНЗИТИВЕН БУЏЕТ 
Реализација: 2022-2025  г.

15.	ИДЕИ ОД ГРАЃАНИТЕ 

	h УРЕДУВАЊЕ И РЕОРГАНИЗАЦИЈА НА 
РЕОН 6 ВО ГРАДСКИ ПАЗАР 
и поставување монтажни продажни објекти и да не се паркираат 
камиони.

	h ПОЛИГОН ЗА ВЕЛОСИПЕДИСТИ 
во паркот со знаци и нагледни средства за едукација на младите 
велосипедисти.

	h ПОВРЗУВАЊЕ СО ВЕЛОСИПЕДСКА ПАТЕКА 
на населбата Буковски Ливади, Лавчанска населба, Брусничка на-
селба.

	h ПАРКИНГ КАЈ „СЕЛСКА АВТОБУСКА“.

	h БУЛЕВАРСКО РЕШЕНИЕ ЗА УЛ. 
„ВАСКО КАРАНГЕЛЕВСКИ“.

	h ПЛАНСКО РЕЛОЦИРАЊЕ 
на сите водови на инфраструктура и инсталации, каде кои постои 
можност за подземно спроведување.

	h ИНФРАСТРУКТУРНО УРЕДУВАЊЕ 
И РЕВИТАЛИЗАЦИЈА 
на старата битолска чаршија вклучително објектот „Безистен” во 
координација со централната власт.

	h ИЗГРАДБА НА СТАЦИОНАР ЗА БЕЗДОМНИ 
КУЧИЊА И ОСТАНАТИ БЕЗДОМНИ ЖИВОТНИ

	h ПОЗНАТИОТ Х. БИТОЛА ДА ПРЕРАСНЕ ВО 
ДОМ ЗА ЗГРИЖУВАЊЕ ВОЗРАСНИ ЛИЦА. 
Објектот во моментов е сопственост на трговското друштво 
„Борец“, Д.О.О. ПИОМ. Ако објектот и биде отстапен на локалната 
самоуправа, со негова реконструкција се добиваат 94 простории, 
во кои ќе можат да се згрижат 250 лица, со што би се решила по-
требата од дополнителни сместувачки капацитети за згружување 
на оваа категорија наши граѓани. Тоа може да се направи со со-
работка и партнерство со граѓански здруженија и финансиска 
поддршка од МТСП, UNDP, ЕУ- фондови, меѓународни донатори 
и буџетска и ресурна локална поддршка. 

	h ДОНЕСУВАЊЕ ПРОГРАМА ЗА ОДРЖУВАЊЕ 
НА ВЛЕЗОВИТЕ ВО ГРАДОТ КАКО И 
ПРИСТАПНИТЕ ЛОКАЛНИ ПАТИШТА ДО СИТЕ 
НАСЕЛЕНИ МЕСТА ВО ОПШТИНАТА, 
со нивно атмосферско одводнување и уредување на вегетацијата. 
Во населените места во рамничарскиот дел особен фокус на ре-
конструкција и редовно одржување на отворени одводни канали.

	h ОБЕЗБЕДУВАЊЕ ЛОГИСТИЧКА ПОДДРШКА 
ЗА ОБУКА НА ЗЕМЈОДЕЛЦИ И СТОЧАРИ 
за полесно користење на современи методи на земјоделско про-
изводство и сточарство, обука за користење на ИПА фондовите. 

	h ИЗГОТВУВАЊЕ НА УРБАНИСТИЧКИ ПЛАНОВИ 
ВО РУРАЛНИТЕ СРЕДИНИ (СЕЛАТА) 
со цел да може да се врши изградба на сточарски објекти по ев-
ропски стандарди, складови, откупни центри, ладилници и оста-
ната земјоделска инфраструктура. 

